
     Замана жаршысы [Мәтін]  халық ақыны  Омар Шипиннің туғанына 145 

жыл толуына арналған ) : Био-библиографиялық көрсеткіш/«Арқалық 

қаласындағы орталықтандырылған кітапхана жүйесі» ММ Әдістеме–

библиография бөлімі ; [құраст.; С. М. Көшкінбай; шығарылымға  жауапты Д. 

Е. Құсайын; ред. Д. Е. Құсайын]. – Арқалық : [б.б.], 2024. –   36 б. : сурет. – 

қазақ тілінде. 

 

 

 

    Әдістеме – библиография бөлімі  халық ақыны  Омар Шипиннің туғанына 

145 жыл толуына арналған Био-библиографиялық көрсеткіш дайындады. 

Көрсеткішке Омар Шипиннің өмірі туралы, сондай-ақ шығармашылық жолы 

жайында мағлұматтар берілген. 

                                                  Құрастырушыдан 
 

           Биыл халық ақыны 1916 жылғы ұлт-азаттық көтерілістің жалынды 

жыршысы Омар Шипиннің туғанына 145 жыл толып отыр. Ақынның 

мерейтойына орай әдістеме-библиография бөлімі «Замана жыршысы» атты 

био-библиографиялық көрсеткішін әзірлеп оқырман назарына ұсынды. 

Жасында ауыр тұрмысты басынан кешірген Омар ақын 1916 жылғы халық 

көтерілісіне белсене қатысады. Ол Аманкелді Иманов бастаған халық 

көтерілісі сарбаздарының бірі болады.  Ақындық атағы сол көтеріліс кезінде 

шыға бастайды. Ол өзінің жалынды сөздерімен халықты қанаушыларға қарсы 

күреске шақырушы және көтерілістің мән-жайын, сипатын көпшілікке 

түсіндіруші үгітшінің бірі болады. Ұлы Отан соғысы жылдарында Омар 

Шипин өзінің жалынды жырларымен халықты еңбекке шақырып отырады. 

Жауға қарсы күресу үшін, оны талқандап жеңу үшін ерлік еңбек керектігін 

баса жыр етті.  

         Библиографиялық көрсеткіш «Даңқты ақын – халық жүрегінде», «Ақын 

шығармаларындағы Аманкелді бейнесі», «Омардың лирикалары» атты 

бөлімдерге бөлінген. Библиографиялық көрсеткішке Омар Шипин 

шығармалары, ол туралы әдебиеттер тізімі, ақынның мерзімді 

басылымдардағы жарияланымдары, ол туралы мерзімді басылымдардағы 

мақалалар тізімі хронологиялық ретпен орналасқан. «Өмірі көпке өнеге» 

атты бөлімінде ақын өмірінен сыр шертер фотосуреттері енгізілді.     

Басылым соңында көмекші құрал ретінде есімдердің алфавиттік 

көрсеткіштері берілген.  

       Басылым оқытушылар, кітапханашылар, бұқаралық ақпарат 

құралдарының қызметкерлері, өлкетанушылар, кітапқұмарлар үшін және 

өзінің туған өлкесін сүюшілер мен оның тарихын толығырақ танығысы 

келетіндер үшін бағалы анықтамалық бола алады. 

 

 

 

 

 

 

 

 

 
 

 

 

 

 

                       

 

 

 



                                                          Даңқты ақын – халық жүрегінде   
       

Қазақстанның халық ақыны Омар Шипин Торғай 

уезінің Қайдауыл болысы № 7 а. туған.        

1916 жылғы ұлт-азаттық қозғалысына белсене 

қатысушы,   көтеріліс жаршысы.  Ауыл молдасынан 

сауат ашып, халық ауызындағы өлең-жырларды жаттап 

өскен. 1916 жылғы Торғай көтерілісіне басынан аяғына 

дейін қатынасып, хан штабының хатшысы болған. Ол 

көтеріліс  күндерінде қаламы мен қаруын қатар ұстап, 

«Арман», «1916 жыл», «Аманкелдінің айбаты», «Торғай 

соғысы» толғауларынан «Аманкелді батыр» дастанына дейінгі көптеген 

шығармаларын халықтың патша өкіметіне қарсы күресіне арнады. «Патша 

тақтан түскенде», «Октябрь нұры», «Ақын үні» т.б. жырлармен жаңа  

заманды шаттана қарсы алды. 1943 жылы Ленинград майданына 

қостанайлықтардың сәлем-сауқатын апарып қайтқан делегация құрамында 

болды.   

      Отан қорғау, бейбітшілік, тың игеру тақырыбына талантты жырларымен 

үн қосты.  «Масаты қыз», «Қойшы Күлен», «Жеткіншек» (1954), «Сыбызғы 

үні», «Бес батыр» дастандарында ұлтымыздың тарихы мен қарапайым 

халықтың ауыр тұрмысын арқау еткен. Шығармаларының 10 жинағы 

жарияланды. Орыс тілінде де («Стихи и песни», 1954) басылып шықты. 80 

жасқа толуына байланысты мерейтойы (1959) өтті.  

      О. Шипин  үш рет Қазақ КСР Жоғарғы Кеңесінің депутаты болып 

сайланған, Ленин орденімен, Еңбек Қызыл ту, «Құрмет белгісі» 

ордендерімен, Қазақ КСР Жоғарғы Кеңесі президиумының 1944 жылы 29 

маусымдағы жарлығымен Аманкелді батырды есте қалдыру және атап өту 

жөніндегі зор еңбегі үшін Қазақ КСР Жоғарғы Кеңесінің грамотасымен және 

бағалы сыйлықтармен марапатталған.    

1961 жылы «Қазақ ССР-інің халық ақыны» құрметті атағы берілді. 

        Алматыдағы орталық ғылыми кітапханада ақынның ел тарихына 

қатысты жинаған мол деректі материалдары мен жарық көрмеген 

шығармалары сақталған. 

       Ақын 1963 жылы Қостанай облысы, Қостанай ауданының Темірқазық 

ауылында дүниеден өтті.  

       Жазушылар одағының мүшесі, халық ақыны Омар Шипин 12 кітаптың 

авторы, небір додалы айтыстарда бас ақын ретінде айтыскерлердің жыр 

сайысында әділ бағасын, ақ батасын беріп отырған абыз ақын. 

       Халқымызға елеулі еңбегін сіңірген, өз уақытының замана жыршысы 

атанған  ақын шығармалары  ұлтымыздың рухына қызмет ете бермек. 

                       Омар Шипин туралы лебіздер: 

 

     

       «...Омар Шипин шығармашылығының негізгі өзегі - өзі    

   куәсі болған 1916 жылғы Ұлт-азаттық көтеріліс.    

   Ақынның өмірлік басты мақсаттарының бірі – Амангелді    

   Имановты және  ол бастаған көтерілісші жауынгерлердің    

   Ерлігін жырлау еді...» 

 

                                                                                                          

                                                                                                         Айбек Қалиев, 

                                                   айтыскер ақын, филология ғылымдарының                           

                                                                                                  кандидаты, доцент. 

 

          
   

 

    

   «...Омар Шипинді халық өмірімен біте қайнасқан, совет    

  адамдарының  өмірін, ерлік істерін жырлауда көп еңбек   

  сіңірген халық ақыны деп қараймыз...» 

 

                                                                                                                                                                                    

                                                                                                        

 

                                                                                                  Мәлік Ғабдуллин, 

                                                                                    академик-ғалым, жазушы. 

 

                                

 

 

     

 

   «...Отызда Имановты іздеп таптым – деп жырлағанындай, өткен ғасырдың  

басында патша жарлығына қарсы көтерілісті бастаған Амангелді Имановтай 

батырдың жанына еріп, елді Амангелді туының астына жиналуға үгіттеп жыр 

толғап, еңсесі түскендерді ерлікке шақырған ақын...» 

 

                                                                                                    Қажы Қорғанұлы, 

                                                                                               Қазақстанның еңбек 

                                                                              сіңірген мәдениет қызметкері. 

             

                                                                                                      

                                                                                                    



                                                                                                  

                   Ақын шығармаларындағы Аманкелді бейнесі 

 

     Халық ақыны Омар Шипиннің көптеген өлең-жырлары батыр 

Аманкелдіге арналған. Аманкелдінің ерлік ісін, өмірін жырлай отырып, ақын 

халық ісі үшін күрескен батырдың бейнесін жасайды. 

    Ақынның өлең-жырларында Аманкелді халық қамын ойлаушы, еңбекші 

бұқараны езушілерге қарсы күреске бастаушы ретінде суреттеледі. 

Аманкелдінің арман-мүддесі халық жауларын талқандап жеңіп, еңбекшілерге 

теңдік әперу екенін, қанаушыларға қарсы халықты күреске бастағанын 

айтады: 

                              Құлдықтан еңбекшіні құтқарам деп... 

                              Ерлікпен, еліңді ойлап, сарбаз жинап... 

 

    Ақын «Батырдың тойында» дейтін өлеңінде Аманкелдіні халық ісі үшін 

күрескен батыр бейнесінде ала отырып, оның жауларына қарсы ұрыстарда 

көрсеткен ерліктерін суреттеу арқылы оның батырлық образын жасайды: 

                                    

                                     

                                    Жиырма жасқа келгенде, 

                                    Жарауы түскен бурадай 

                                    Батыр болды шабытты; 

                                    Жиырма беске келгенде 

                                    Соңына ертті халықты; 

                                    Арыстандай жұлқынып, 

                                    Босатпақ болды бұғаудан, 

                                    Көрсетіп елге жарықты. 

                                    Отыз жасқа келгенде, 

                                    Ойға түсіп өзегі, 

                                    Ашылып және жабықты 

                                    Отыз беске келгенде, 

                                    Өжет жанды өр кеуде, 

                                    Қорытып ойын сарықт 

                                   Қырыққа жасы келгенде, 

                                   Қыран құстай қырланып, 

                                   Қанатын батыр қағыпты,- 

 

деп, Аманкелдінің батырлық тұлғасын елестетеді, халықтың намысы үшін 

күрескен батыр етіп суреттейді. 



 

 

 

 

 

 

 

 

 

 

 

 

     Ақын Аманкелді образын жасағанда оны тек батыр деп қана көрсетпейді. 

Оның батырлығы – қалың көпшілікті соңына ертуінде, халықтың жауларына 

қарсы күрес ашқандығына, сол күресті басқаруында екендігін жырға қосады. 

Бұлай жырлау аманкелдінің батырлық бейнесін көтере, жоғарылата түседі. 

Ертедегі батырлар жырындағы батырлар жауға қарсы жалғыз шапса 

Аманкелді көпшілікті бастап аттанады, халықпен бірге болады. 

       Аманкелді – күрес батыры. Бұл жолда ол халыққа сүйенеді, халық 

күшіне сенеді. Күрес жолын күрестің мақсатын үйретуші, басшылық етуші 

Коммунистік партия мен Ленин болады. Ақын өзінің өлең-жырларында 

Аманкелдіні Лениннің шәкірті деп бейнелейді. 

      Сүйтіп, ақын өзінің өлең-жырларында Аманкелдіні халық батыры, 

еңбекші көпшіліктің ісі үшін күрескен Коммунистік партияның адал ұлы 

бейнесінде жырлайды. 

 

                                 

                                     Омардың лирикалары 

 

     Омар - өзінің лирикалы өлеңдерімен халық өмірін, оның істерін, 

табыстары мен жеңістерін жырлауға белсене араласқан ақын. Совет 

адамдарының шаруашылықтағы, ел қорғаудағы, өнер-білімдегі табыстарын 

ақын сүйсіне жырлайды. Бұларды өз атынан жырлай отырып, халықтың 

қуанышын, шарықтаған сезімін білдіреді. Ол халық өміріндегі әрбір 

жаңалыққа ақындық үн қосады. Бұл ретте оның көптеген өлеңдері үгіт-

лирикалары бар. 

      Еңбек адамдарының советтік дәуірдегі табыстарына масаттанған ақын 

«Жиырма бес жыл» дейтін өлеңінде: 

 

                                     Айбыны асқан большевик 

                                     Ашты, халық, бағынды. 

                                     Қырандай ұшып қанатпен 

                                     Аспанда қақтың дабылды. 

                                     Асқар тауды ақтарды 

                                     Ұл-қыздарым қажырлы... 



                                     Асықтай атты адырды... 

 

деп бастайды да, Коммунистік партияның басшылығы арқасында қолымыз 

жеткен табыстарды жырлайды. Ол табыстарды тек санап өтпейді, көркем 

сөздің асылымен мәнерлеп, толқындата суреттейді. Әдемі теңеу, метафора, 

эпитеттерді қолдана отырып, жыр нөсерін төгеді. Аз сөзбен көп мағына беріп 

отырады. 

       Ақын совет адамдарының жеңістерін жырлаумен қатар, сол жеңістердің 

оңайлықпен келмейтіндігін, табысқа ие болу үшін көп еңбек сіңіру керектігін 

аңғартып отырады. Бұл ретте оның көбірек көңіл бөлетіні өзіне таныс колхаз 

өмірі болып келеді. 

      Өмірден алған тәжірибесі мол қарт ақын колхоз шаруашылығын нығайту 

ісіне қоғамдық қызметімен ғана емес, өлең-жырымен де белсене араласады. 

Қайткен күнде егіннен мол өнім алуға болады, қайтсе мал басым өседі деген 

секілді сұрауларға ақын жауап іздейді. Сол жауапты өлеңмен беруге 

тырысады. Мәселен, «Төрт түлік» дейтін жырында әрбір түліктің 

шаруашылықтан алатын орны, қызметі, пайдасы қандай екенін даралап 

суреттейді. Төрт түлік жайындағы халықтың ертеден келе жатқан жақсы 

ұғымдарын жырлайды, әрбір түліктің шаруашылықтан алатын орны, 

атқаратын қызметі, пайдасы қандай екенін даралап суреттейді. Төрт түлік 

жайындағы халықтың ертеден келе жатқан жақсы ұғымдарын жырлайды, 

әрбір түлікті өсіру, күту үшін не істеу керектігін айтады. «Өркендесін төрт 

түлік» дейтін өлеңінде төрт түлік жайын айта келіп, оны өсіру үшін қандай 

шаралар қолдану керектігін сөз етеді. Осы өлеңде: 

 

                              Биыл қыс күз басынан түсті ерте,   

                              Қардан тон, жер жамылды мұздан көрпе. 

                              Жұмысқа қажымаңдар, арыстандар, 

                              Жарқылдап найзағайдай бұлтты серпе, - 

 

деп ақын сөзін жылқышыларға, малшыларға арнайды. 

 

         «Егіске ерте дайындал» деген өлеңінде ақын егіннен мол өнім алу үшін 

қандай шаралар қолдану қажеттігін жыр етеді. 

Егіннен мол өнім алу үшін: 

                                 

                                Қар тоқтатып қажымай, 

                                Қамалдай соғып шебіңді, 

                                Тұқымды толық тазалап, 

                                Себіңдер ерте егінді, - деп жырлайды. 

         Ақынның шаруашылық тақырыбына шығарған өлеңдерінің көпшілігі, 

жоғарыда көрсетілгендей, үгіт-насихат түрінде келіп отырады. Мұндай 

лирикалы үгіт өлеңдер халықты еңбекке жұмылдыруға көмектеседі, 

шаруашылықты өркендете беру ісіне насихаттайды. 



       Қорыта келгенде, Омар Шипинді халық өмірімен біте қайнасқан, совет 

адамдарының өмірін, ерлік істерін жырлауда көп еңбек сіңірген халық ақыны 

деп қараймыз. 

 

                                                                                                    Мәлік Ғабдуллин, 

                                                                                    академик-ғалым, жазушы.  

 

                                                            

  

 

 

                                   

                                                  

 

 

 

 

                                                                                                      

                                                                                                    

                                                                                                  

                              

 
   

 

    

 

 

 

     

 

 

 

 

 

 

 

                                                                                                  

 

 

 

 

 

                          

 

 



                        Ақын Омар Шипин шығармалары: 

 

 

 

 

 

                                       

                          

 

 

 

 

                               

 

 

 

 

 

                                   

 

 

 

 

 

 

 

 

 

 

 

 

 

 

 

 

 

  

 

 

 

                                             

 

 

 

 



                                              Өмірі көпке өнеге 

 

 

 

 

 

 

 

 

 

 

 

 

 

 

 

 

 

 

 

 
Халық ақыны Омар Шипиннің 135 жылдығына орай ақынның 

туған-туыстары мен жыр сүйер қауым Ы. Алтынсарин мемориалдық 

мұражайында бас қосты. Немересі Мұхаметқали Шипин 

ақынның өмірінен сыр шертер фото шежіремен таныстырды. 

 

 

 
 

 

 

 

 

 

 

 

 

 

 

 

 

 

 

Бұл кеште жасы тоқсанға таяған Омар Шипиннің келіні Шәруан Нұрғазықызы 

қатысып, тұлғаның ұлағатты істерін кейінгі  жастарға әңгіме арқауына 

айналдырды. 

 

 

 



 

Ақын Омар Шипин шығармашылығы туралы 

жазылған әдебиеттер 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

      

Ақын жайында мерзімді басылымдарда жарық көрген мақалалар: 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 
Жазушылар одағының мүшесі, Халық ақыны Омар Шипин академик-жазушы  

Сәбит Мұқанов пен оның жолсерігінің ортасында өткен күндерден сыр шертуде 

 

 

 

 

 

 

 

 

 

 

 

 

 

 

 

 

 

 

 
                        Қостанай қаласындағы Омар Шипин атындағы көше 

 

 

 

 

 
 

 



                                           Ақын шығармалары 

    

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

              

 

 

 

 

 

 

 

 

 

 

 

 

 

 

 

 

 

 

 

 

 



              Қостанай облысы Обаған ауданындағы «Маяковский» совхозы 

      Арыстанкөл сегізжылдық мектебіне ақынның арнаған құттықтауы. 

 

                        Ертеде қалған елміз шеткеріде, 

                        Ғылыммен құлаш создық көктегіге 

                        Совхозда Маяковский шашу  

                                                                     шаштым, 

                        Екінші бөлімшенің мектебіне. 

                        Біраз жыл бірінші боп тұрды мектеп, 

                        Балалар алға аспады шегіншектеп. 

                        Ішінде екі жылдың оза шауып, 

                        Мектептен өз қатарлы озды өктеп. 

                        Мектепке келіп кетті көп деректір, 

                        Көңілсіз көзі соқыр, тілдері өткір. 

                        Қираған моншасына қырын қарап, 

                        Жатушы ет үйлерінде індей түпкір. 

                        Әкелді оқу бастық директор жас, 

                        Аз сөйлеп, көп тыңдайтын 

                                                            боларлық бас. 

                       Ішпейді, ешуақытта ішкізбейді, 

                       Жеңілдік еткендермен қаны да қас. 

                       Көрген соң ол моншаны құлап 

                                                                      қалған, 

                       Ішіне тышқан індеп ұя салған. 

                       Қасынан құдық қазып, монша салып, 

                       Жұлдызын балалардың  туғызды 

                                                                           оңнан. 

                       Балалар шағаладай шаңсыз әппақ, 

                       Шаттанып қол ұстасып, айтып 

                                                                            тақпақ, 

                       Ыбырай Алтынсарин өлеңдерін 

                       Жаңылмай жанын салып алған 

                                                                         жаттап, 

                       Салдырды қолдан мектеп, кесек 

                                                                           құйып, 

                       Қалатты қабырғасын шебер жиып. 

                       Көрнекті көк бұлтпен тең биіктігі, 

                       Іркілмей бес жүз бала оқыр сыйып. 

                       Орнатты балаларға арнап бақша, 

                       Шығарып мұғалімдер өздері ақша, 

                       Суарып сумен еккен қарбызының 

                       Әрбірі алтын пұттық, симас қапқа, 

                       Бақшаға қайың, терек, екті 

                                                                         шырғай, 

                       Жайқалған жапырағы қызыл тудай. 



                       Жарыспен жаппай тұрып  

                                                                  мұғалімдер 

                       Қарайды басшыларын Шолпан 

                                                                          тумай. 

                       Оятты артық істер ақын қартты, 

                       Халыққа директордың қадірі артты. 

                       Тойына Октябрьдің – мұғалімдер 

                       Табыстан таң қалғандай тарту 

                                                                      тартты. 

                         

 

                       

 

                           Алпыс жыл бұрынғы айтыс 

 

 

      1958 жылдың қоңыр күзі Қостанай өлкесіне зор қуанышын ала келген еді. 

Мәскеуде өткізілетін қазақ әдебиеті мен өнерінінің онкүндігі құрметіне 

облыс ақындарының айтысын өткіземіз деп жарғақ құлағы жастыққа тимей 

жүрген жігіттердің біразы ертең бақ сынамақ. 

 Облыстық «Коммунизм таңы» газетінің қыз-келіншектерін күлкіге қарқ 

қылып тұрған бұл суреттегі жігіт – халық ақыны Омар Шипин, «қаршығадай 

Қауаз» деп атаған Тәжімақин Қауаз. Жаңадан өркен жайып, кеншілердің 

ордасына айналып келе жатқан Рудный қаласының атынан айтысатын өнерлі 

жан таба алмаған соң, сол кезде облыстық мәдениет басқармасының бастығы 

қызметін атқарып, әрі айтысты ұйымдастырып, мұрнына су жетпей жүрген 

Қауаз аға айтысқа өзі шыққан.  Айтыс басталып, бір-біріне сыры мәлім 



сәйгүлік ақындар кестелі сөзді кесегімен төгіп, халықтың ықыласына бөленіп 

жатыр. Бір кезде Қостанай мен Рудный қаласы ақындары шығатынын 

хабарлады. Қауаздың қарсыласы – «Коммунизм таңы» газеті әдебиет және 

мәдениет бөлімінің меңгерушісі Мүсілім Досмағамбетов. Екі ақын бір-бірін 

аңдысып, қалалардың кемшіліктерін айтып отырады. Рудный жас қала 

болғандықтан кем-кетігі молдау. Бірақ ғасырға жуық тарихы бар 

Қостанайдың да кемшілігі әр жерден көрініп тұрады. Наримановкадағы жеті 

жыл салынып, бітпей жатқан көпірді айтқанда көпірден әбден зәрезап болған 

халық көтеріліп, қошеметтей жөнеледі. Сөйтіп, Жеңіс Рудный қаласының 

ақынына беріледі.                                                          

                                                                                            Қажы ҚОРҒАНҰЛЫ,                         

                                                                      тележурналист, Қазақстанның  

                                                                                  еңбек сіңірген мәдениет  

                                                                                     қызметкері      

 

 

 

 

 

 
 

 

 

 

 
 

 

 

 

 

 

 

 

 

 

 

 

 

 

 



 

                          

                           

 

 

 

 

 

 

 

 

 

 

 

 

 

 
 

                                     Ақын немересі Мұхаметқали Шипин 

 

 

 

                          

 

 

 

 

 

 

 

 

 

 

 

 

 

 
                                          Халық ақын Омар Шипиннің бейіті 

